
Báikkálaš gilvu huksendoaimmas 

Báikkálaš fitnodagat gilvalit beassat hukset FeFo ođđa váldokantuvrra. Sis leat olu Finnmárkku 

fitnodagat fárus vulobealde fállin. 

FeFo bovdii ođđajagimánu álggus fálaldatgilvui hukset ođđa váldokantuvrra Levdnjii. Vihtta huksenfitnodaga ledje 

buktán fálaldaga go gilvovuorru nogai guovvamánu 24. beaivvi. Dat viđas leat: 

 Nord Norsk Bygg as 

 Byggmester Bengt Anderssen as 

 SB2 Utvikling as 

 T. Johansen Drift as 

 Ulf Kivijervi as 



 

 

Fálaldatbuktit leat buohkat Álttás eret,  ja sis leat olu báikkálaš ja regionála fitnodagat fárus vulobealde fállin 

fálaldagas.  

«Mii  doaivut joksat bušeahta. Lea čájehuvvon, ahte visti lea šaddan hálbbit rievdademiid geažil mat leat dahkkon. 

Vaikko fálaldat leage obbalašentreprise, mii lea divraset go entreprisehápmi mii válljejuvvui maŋemus, lohká 

stivrajođiheaddji ja huksenlávdegotti jođiheaddji, Raymond Robertsen. 

«Huksenlávdegoddi áigu čađahit proseassa ođđa almmolaš háhkamiid lága mielde. Dalle galgat geahččat dárkileappot 

kvalitehtaid maid fállet, ja loahpalaš bargguid hatti. Oanehaččat daddjon lea proseassa oažžut nu olu go vejolaš ruđa 

ovddas», dadjá Robertsen. 

Šiehtadallamat álget vuossárgga njukčamánu 13. beaivvi, ja proseassa nohká vuordimis dasto guovtti vahku geahčen.   

Váldokantuvrra huksegohtet vuordimis birrasiid suoidnemánu 1. beaivvi. Áigeguovdilis fálaldaga rámma lea 26,5 

miljovnna ruvnno. 

Huksenprošeavtta obbalaš rámma lea 48,2 miljovnna ruvnno.  

Leat dahkkon olu muddemat prošeavttas maŋŋil go huksenlávdegoddi ja stivra mearridedje heaittihit vuosttaš 

fálaldatgilvvu čakčat 2016:s. Vistti sturrodat lea unniduvvon sullii 900 kvadráhtamehterii mas leat guokte gearddi, 

seammás go leat válljen eambbo govttolaš materiálaid. 

Dá lea liŋkka fálaldatalmmuhussii. 

 

 

  

KONTAKTPERSON / GULAHALLANOLMMOŠ:   

Raymond Robertsen, stivrajođiheaddji ja huksenlávdegotti jođiheaddji, tlf. 908 37 137 

 

Čuovo FeFo            

 

https://www.doffin.no/Notice/Details/2017-652546
https://www.facebook.com/Finnmarkseiendomme
https://twitter.com/FeFo_n
https://www.linkedin.com/company/finnmarkseiendomme
https://instagram.com/finnmarkseiendomme
http://www.fefo.no/no/presse/_layouts/listfeed.aspx?List={FCF1A413-1B29-40CD-868C-984D2C6526EF

